
til laga um lögreglustjóra á Akranesi.

Flutningsm.: Pjetur Ottesen.

1. gr.
Ríkisstjórnin skipar samkvæmt tillögum hreppsnefndar Ytri-Akranes- | 

hrepps embættisgengan lögfræðing til þess að hafa á hendi hreppstjórastörf ■ 
i Ytri-Akraneshreppi, innheimtu tolla og gjalda til rikissjóðs, lögreglustjórn og [ 
dómsvald i lögreglumálum. Kallast hann lögreglustjóri.

2. gr.
Lögreglustjóranum er skylt, ef hreppsnefnd óskar þess, að gegna störf- 

um hreppsnefndaroddvita, enda sje hann þá sjálfkjörinn hreppsnefndarmaður 
með atkvæðisrjetti um öll mál nefndarinnar.

3. gr.
Lögreglustjórinn skal hafa að launum 2000 kr. á ári úr ríkissjóði. Hafi 

lögreglustjóri á hendi störf þau, er 2. gr. tiltekur, fær hann að auki laun 
fyrir þau samkvæmt samningi milli hreppsnefndar og ríkisstjórnar.

4. gr.
Nánari reglur um starfssvið lögreglustjórans og annað, er starf hans ; 

snertir, skulu settar i reglugerðum, er hlutaðeigandi ráðherrar setja, að fengn- i 
um tillögum hreppsnefndar Ytri-Akraneshrepps og sýslumannsins í Mýra- og j 
Borgarfjarðarsýslu.

5. gr.
Lög þessi öðlast þegar gildi.

G r e i n a r g  e rð .

Frumvarp þetta er flutt samkvæmt ósk hreppsnefndar Ytri-Akraneshrepps.
í Ytri-Akraneshreppi eru nú um 1200 íbúar.
Akraneskauptún er því langsamlega fólksflesta kauptúnið, sem er hreppur 

út af fyrir sig, og mun fólksfleira en sum kauptúnin, sem nú hafa fengið kaup- 
staðarrjettindi.

Pað ræður af líkum, að allóhægt sje um allar opinberar innheimtur og 
lögreglustjórn í jafnfjölmennu kauptúni. Þess er engin von, að hreppstjóri, sem 
eðlilega er fullhlaðinn störfum fyrir, geti, fyrir svo nauðalitla borgun sem þar er 
um að ræða, framkvæmt svo sem vera þyrfti öll þau margþættu og umsvifamiklu 
störf, sem honum ber að inna af hendi í umboði sýslumanns. Hið sama er að 
segja um oddvitastarfið. Það er orðið miklu umfangsmeira en svo á þessum stað, 
að viðhlítandi sje, að það sje algert aukastarf.



Örðugleikarnir á framkvæmd lögreglustjórnar og sveitamála eru orðnir 
svo miklir i þessu kauptúni, að ekki verður hjá því komist, ið  þar sje bót á ráðin.

Kemur þá til álita, hvernig þessu verði heppilegast fyrir komið.
Venjan hefir verið sú hjer undanfarið að láta þau kauptún, sem svipað 

hefir verið ástatt um, fá kaupstaðarrjettindi.
Reynslan hefir sýnt, að slik skipun á málefnum kauptúnanna er dýru 

verði keypt, bæði fyrir viðkomandi bæjarfjelag og rikissjóðinn.
Þess vegna er það, að nú í seinni tið hafa fram komið tillögur um það 

að fara aðra og kostnaðarminni leið til þess að leysa þennan vanda, sem sje þá, 
að taka nokkurskonar millistig, þannig að einum og sama manni sjeu falin störf 
hreppstjóra og oddvita og að sá maður hafi jafnframt á hendi allar opinberar 
innheimtur fyrir rikissjóð á staðnum.

Með frumvarpinu er farið inn á þessa braut, og allar likur virðast benda 
til þess, að einmitt á þennan hátt megi án mjög mikils kostnaðar, svo að við 
megi una, bæta úr þeim vandkvæðum, sem bjer hefir verið lýst.

1 þessu frumvarpi er gert ráð fyrir þvi, að sá maður, sem þessi störf
verða falin, sje lögfræðingur, og þykir því rjett að láta hann hafa heimild til að 
kveða upp dóma í lögreglumálum.

Nánar i framsögu.


